
189.




A l’arrivo de chisso tremmaranno,
Comme canne sbattute da li viente
Pe l’aracole brutte, ch’haverranno,
Li Regne Caspie, e la Meotia gente:
E quanto de paese và adacquanno
Lo shiummo Nilo co la soa corrente;
Che quanno sarrà puosto a la catena
’Ntrovolato jarrà pe chell’arena.




190.




Co le Vettorie soe non cammenaje
Ercole stisso tanto de paese;
Chillo che la gran cerva smafaraje,
Che secotata havea chiù de no mese:
Che d’Erimanto, e Lerna scamazzaje
Li dui mostre terribele, e n’appese
All’arvole li quarte: hora mò chisso
Và dille che le ’nforne lo scurisso.




191.




Ne Bacco tanta puopole ammaccanno
Scorze co vriglie a pampane ’ntessute,
E co tigre a lo carro, trionfanno
De tutta l’Innia posta ’n servetute.
Chi farră chillo pò, benaggia aguanno,
Che co li fatte aroiche a la Vertute
Non faccia onore, e venca ogne paura,
Pe guadagnare Talia, e sta yentura?




192.




Chi è chillo viecchio, che stà ’ngiorlannato
D’aulive, e fasce janche? io già lo saccio,
Chisso è Numma Pompilio speccecato,
Ca lo canosco buono a lo mostaccio.
Chisso sarrà l’oracolo chiammato
De tutta Romma, e co no gran libraccio
Lo primmo assegnarà st’ommo saccente
Sacrefitie a li Dei, legge a la gente.

